
 
 

AZӘRBAYCAN RESPUBLİKASININ PREZİDENTİ YANINDA 

ELMİN İNKİŞAFI FONDU 

 
Bakı şәhәri            1 mart 2013-cü il 

 

Azәrbycan Respublikasının Prezidenti yanında 

Elmin İnkişafı Fondunun xaricdә elmi tәdbirlәrdә vә qısamüddәtli 

tәcrübәkeçmәdә iştirakı әhatә edәn xüsusi layihәlәrin 

maliyyәlәşdirilmәsi mәqsәdi ilә qrantların verilmәsi üzrә 2013-cü il 

üçün 1-ci “Mobillik qrantı” müsabiqәsinin 

(EİF-Mob-1-2013-1(7)) nәticәlәri haqqında 

 
E L A N 

 
Azәrbaycan Respublikasının Prezidenti yanında Elmin İnkişafı Fondu (bundan sonra - 

Elmin İnkişafı Fondu) Azәrbaycan Respublikasında tәbiәt, dәqiq, texniki, humanitar vә ictimai 

elmlәr sahәsindә elmi-tәdqiqat işlәri ilә mәşğul olan alimlәrin elmi fәaliyyәtini 

stimullaşdırmaq vә onlara xaricdә elmi tәdbirlәrdә vә qısamüddәtli tәcrübәkeçmәdә iştirak, 

Azәrbaycanda alınmış elmi nәticәlәrin tanıdılması, tәcrübә mübadilәsi vә yeni әlaqәlәrin 

qurulması imkanı yaratmaq mәqsәdilә Elmin İnkişafı Fondunun xüsusi layihәlәrinin 

maliyyәlәşdirilmәsi mәqsәdi ilә qrantların verilmәsi üzrә 2013-cü il üçün 1-ci “Mobillik 

qrantı” müsabiqәsinin (EİF-Mob-1-2013-1(7)) nәticәlәrini 

 

ELAN EDİR: 
 

1. Elmin İnkişafı Fondu 2013-cü il üçün 1-ci “Mobillik qrantı” müsabiqәsinin keçirilmәsi 

haqqında qәrarını 7 yanvar 2013-cü il tarixindә internet sәhifәsindә vә kütlәvi 

informasiya vasitәlәrindә elan etmiş vә qrant layihәlәrinin qәbulu üçün müddәti 

2013-cü il 8 yanvar – 8 fevral tarixlәrini müәyyәnlәşdirmişdir. Bu müddәt әrzindә 

Elmin İnkişafı Fondunun icraçı direksiyası qrant iddiaçılarına kömәk mәqsәdilә 4 

mәslәhәt seminarı tәşkil etmiş, telefon vә elektron-poçt vasitәsilә olan müraciәtlәrә cavab 

vermiş, ortaya çıxan suallara aydınlıq gәtirmişdir. 

2. Yuxarıda göstәrilәn müddәt әrzindә müsabiqәyә 29 layihә daxil olmuşdur. 2013-cü il 

9 fevral – 27 fevral tarixlәrini әhatә edәn müddәtdә bu layihәlәrin ekspertizası işi 

tәşkil olunmuşdur. Müsabiqә qaydaları vә tәlәblәrinә cavab vermәyәn 11 layihә 

texniki ekspertiza mәrhәlәsindәn keçmәmiş, 18 layihә isә elmi ekspertiza 



mәrhәlәsinә buraxılmışdır. 

3. Elmin İnkişafı Fondunun icraçı direksiyası, daimi vә müstәqil elmi ekspertlәr tәqdim 

olunmuş layihәlәrin sәviyyәsini, onların yerinә yetirilmәsi imkanlarını vә potensialını 

ekspertiza qaydalarına uyğun olaraq qiymәtlәndirmiş, hәmçinin maliyyәlәşdirilmәnin 

mәqsәdәuyğunluğu vә hәcmi barәdә Elmin İnkişafı Fondunun Himayәdarlar  Şurası 

üçün arayışlar hazırlamışdır. 

4. Elmin İnkişafı Fondunun icraçı direksiyasının, daimi vә müstәqil elmi ekspertlәrin hәr 

bir layihә üzrә hazırladığı vә müvafiq mәlumatların daxil olduğu yekun sәnәdlәr 

toplusuna Elmin İnkişafı Fondunun Himayәdarlar Şurasının 2013-cü il 1 mart tarixli 

iclasında baxılmış, layihәlәr müzakirә olunmuş vә yekun qәrar qәbul edilmişdir. 

5. 2013-cü il üçün 1-ci “Mobillik qrantı” müsabiqәsi üzrә 16 qalib layihә 

müәyyәnlәşdirilmiş vә Elmin İnkişafı Fondunun 2013-cü il 1 mart tarixli Qәrarı ilә 

tәsdiq olunmuşdur. 

6. 2013-cü il üçün 1-ci “Mobillik qrantı” müsabiqәsi üzrә ümumi maliyyәlәşdirilmә 

hәcmi 52 000 manat olmuşdur. 

7. Bu elan verildikdәn sonra müәyyәnlәşdirilmiş müddәt әrzindә Elmin İnkişafı 

Fondunun icraçı direksiyası ilә qalib layihәnin rәhbәri arasında layihәnin yerinә 

yetirilmәsi barәdә lazımi sәnәdlәr toplusu hazırlanmaqla müvafiq müqavilә 

bağlanılacaq vә qanunvericiliyә uyğun olaraq Azәrbaycan Respublikası Әdliyyә 

Nazirliyindә qeydiyyatdan keçirilәcәkdir. 

8. Elmin İnkişafı Fondu 2013-cü il üçün 1-ci “Mobillik qrantı” müsabiqәsinin qaliblәrini 

tәbrik edir, müsabiqә iştirakçılarına vә ekspertlәrә minnәtdarlığını bildirir. 

 
 

Elmin İnkişafı Fondunun icraçı direksiyası 


